
СУРХОНДАРЁ ВИЛОЯТ СУДИ ЖИНОЯТ ИШЛАРИ БЎЙИЧА

СУДЛОВ ҲАЙЪАТИ АПЕЛЛЯЦИЯ ИНСТАНЦИСИНИНГ

                                                            А Ж Р И М И

2022 йил февраль ойининг 24 куни Сурхондарё вилоят суди жиноят ишлари бўйича апелляция инстанцияси судлов ҳайъати ўз биносида, очиқ суд мажлисида, раислик қилувчи вилоят суди раисининг ўринбосари О.Нормаҳматов, ҳайъат судьялари К.Назаров ва С.Сувонқуловдан иборат таркибда, судья катта ёрдамчиси Ж.Убайдуллаевнинг котиблигида, томонлардан вилоят прокуратурасининг бўлим прокурори А.Бобониёзов ва ҳимоячи А.Султоновнинг иштирокида, судланувчи О.Б.га оид суд ҳукмига нисбатан Термиз шаҳар прокурори томонидан билдирилган протести жиноят иши материаллари асосида текшириб чиқиб, қуйидагиларни




            а  н  и  қ  л  а  д  и :

Жиноят ишлари бўйича Термиз шаҳар судининг 2021 йил 
29 октябрдаги ҳукмига кўра, 

Б. О. Х., 1975 йил 24 август куни Термиз шаҳрида туғилган, миллати тожик, ўзбек тилини яхши билади таржимонга мухтож эмас, Ўзбекистон фуқароси, оиласидан ажрашган, 
1 нафар фарзанди бор, муқаддам: 

1) жиноят ишлари бўйича Термиз шаҳар судининг 2011 йил 12 октябрдаги ҳукмига кўра, Ўзбекистон Республикаси ЖКнинг 166-моддаси 
3 қисми “а” банди билан 6 йил муддатга озодликдан маҳрум қилиш жазоси тайинланган;

2) жиноят  ишлари бўйича Термиз шаҳар судининг 2012 йил  24 январдаги ҳукмига кўра, Ўзбекистон Республикаси ЖКнинг 112-моддаси 1-қисми, 267-моддаси 1-қисми ва 277-моддаси 
1-қисми билан ЖКнинг 59-модда ва 59-моддаси 8-қисми тартибида 7 йил муддатга озодликдан маҳрум қилиш жазоси тайинланган;
3)  жиноят ишлари бўйича Термиз шаҳар судининг 2014 йил  16 январдаги ҳукмига кўра, Ўзбекистон Республикаси ЖКнинг 169-моддаси 3-қисми “а” банди ва 222-моддаси 1-қисми билан ЖКнинг 59, 60, 61-моддаларига асосан 7 йил муддатга озодликдан маҳрум қилиш жазоси тайинланган, ЖКнинг 34-моддасига асосан ўта хавфли рецидивист деб топилган, жазо муддатини 2020 йил 7 октябрь куни ўтаб бўлган, вақтинча ишсиз, Термиз шаҳар, “Аму соҳили” маҳалласи, М.Горький кўчаси, 27-уйда яшаган, эҳтиёт чораси сифатида 2021 йил 17 сентябрдан буён қамоқда сақланмоқда, айблов хулосаси нусхасини олганга нисбатан 
Ўзбекистон Республикаси ЖКнинг 226-моддаси  2-қисми “а” банди билан  
2 йил муддатга озодликдан маҳрум қилиш жазоси тайинланган ва жазони қаттиқ тартибли колонияларда ўташ белгиланган.

Суднинг ҳукмига кўра, О.Б.га нисбатан 2020 йил 
14 сентябрда жиноят ишлари бўйича Тошкент вилояти Олмалиқ шаҳар судининг маъмурий назоратга олиш ҳақидаги қарорига асосан бир йил муддатга маъмурий назорат қоидалари ўрнатилган бўлиб, унга кўра куннинг соат 2200 дан 0700 гача уй яшаш манзилидан чиқиб кетмаслик, муайян жойларга бормаслик ва алкоголли ичимликлар истеъмол қилмаслик, ички ишлар идораларининг рухсатисиз туман, шаҳардан чиқиб кетмаслик, рўйҳатдан ўтиш учун ҳар ойда икки маротаба ички ишлар идораларига келиб учрашиш мажбурияти юкланган бўлса-да, 
2021 йил 9 июль куни соат 2230да яшаш уйидан кўчага чиқиб кетганлиги аниқланган бўлиб, мазкур ҳаракатлари учун 2021 йил 16 июлдаги жиноят ишлари бўйича Термиз шаҳар судининг қарорига асосан Ўзбекистон Республикаси МЖтКнинг 206-моддаси билан маъмурий ҳуқуқбузарликни содир этганликда айбли деб топилган.

О.Б. Сурхондарё вилоят наркология диспансерининг тиббий кўригидан ўтказилганда 2021 йил 12 июлда тузилган 
3401-сонли ҳамда 2021 йил 14 июлда тузилган 3428-сонли баённомаларга кўра, алкоголли ичимликлар истеъмол қилганлиги аниқланган.

О.Б. ушбу маъмурий жавобгарликка тортилганидан ўзига тегишли ижобий хулоса чиқармасдан 2021 йил 27 июль куни соат 2230 да маъмурий назоратдан бўйин товлаш мақсадида ўз истиқомат жойини ўзбошимчалик билан Музработ туманига ишлаш мақсадида ташлаб кетган.


Протестда, О.Б.га нисбатан тайинланган қаттиқ тартибли колонияни ўзгартириб, махсус тартибли колонияда ўташни белгилаш сўралган.

Судлов ҳайъати иш бўйича судья С.Сувонқуловнинг маърузасини, прокурор А.Бобониёзовнинг суд ҳукмини ўзгартириб, протестни қаноатлантириш, ҳимоячи А.Султоновнинг протестни рад қилиб, О.Б.га нисбатан енгиллик бериш ҳақидаги фикрларини тинглаб, протестни жиноят иши билан бирга ўрганиб чиқиб, қуйидаги асосларга кўра суд ҳукмини ўзгартириб, келтирилган протестни қаноатлантиришни лозим топди.
Судланувчи О.Б.нинг айби ўзининг айбини инкор этмаган ҳолда айбига иқрорлик ва пушаймонлик билдириб берган кўрсатувидан ташқари, гувоҳ Н.Қодиров, Б.Хаитмуродов, З.Бўриева ва Д.Рахмоноваларнинг кўрсатувлари, О.Б.ни ички ишлар органида назоратда турганлик қайд этиш варағи, анкета варағи, тилхат ва тушунтириш хатлари, расмлар, далолатномалари, О.Б.нинг маъмурий жавобгарликка тортилганлиги ҳақидаги қарори ва жиноят ишида тўпланган бошқа ҳужжатлар билан исботланган. 

Суд иш ҳолатларини тўғри аниқлаб, судланувчи О.Б.нинг айблилиги ҳақида асосли хулосага келган.


Ўзбекистон Республикаси ЖКнинг 8-моддасида, жиноят содир этган шахсга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига, айбнинг ва шахснинг ижтимоий хавфлилик даражасига мувофиқ бўлиши кераклиги; 

           ЖКнинг 42-моддасида жазо маҳкумни ахлоқан тузатиш, унинг жиноий фаолиятини давом эттиришга тўсқинлик қилиш ҳамда маҳкум, шунингдек бошқа шахслар янги жиноят содир этилишининг олдини олиш мақсадида қўлланилиши;

ушбу Кодекснинг 54-моддаси 2-қисмида, суд жазо тайинлашда содир этилган жиноятнинг хусусияти ва ижтимоий хавфлилик даражасини, қилмишнинг сабабини, етказилган зарарнинг хусусияти ва миқдорини, айбдорнинг шахсни ҳамда жазони енгиллаштирувчи ва оғирлаштирувчи ҳолатларни ҳисобга олиши лозимлиги қайд қилинган.

Биринчи босқич суди судланувчи О.Б.нинг жиноий ҳаракатини тўғри квалификация қилиб, уларга нисбатан жазо тури ва миқдорини белгилашда, юқоридаги қонун талаблари ва  Ўзбекистон Республикаси Олий суди Пленумининг 2006 йил 3 февралдаги “Судлар томонидан жиноят учун жазо тайинлаш амалиёти тўғрисида”ги 1-сонли қарорининг 3-бандидаги, “Жиноят кодексининг 8,54-моддалари мазмунига кўра, жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек жазони енгиллаштирувчи ва оғирлаштирувчи ҳолатларига мувофиқ бўлиши керак”лиги ҳақидаги тушунтиришларига риоя этган ҳолда, жазони енгиллаштирувчи ва оғирлаштирувчи ҳолатларни инобатга олиб, жазо тайинлаб қонуний тўхтамга келган бўлса-да, унга нисбатан тайинланган озодликдан маҳрум қилиш жазосини ўташ колония турини белгилашда хатоликка йўл қўйган.  
Хусусан, О.Б. жиноят ишлари бўйича Термиз шаҳар судининг 2014 йил 16 январдаги ҳукми билан ЖКнинг 169-моддаси 
3-қисми “а” банди ва 222-моддаси 1-қисми билан айбли деб топилиб ЖКнинг 59,60,61-моддалари тартибида 7 йил муддатга озодликдан маҳрум қилиш жазоси тайинланган. ЖКнинг 34-моддаси 3-қисми “б” бандига асосан ўта хавфли  рецидивист деб топилиб, жазони махсус тартибли колонияларда ўтаган.

Ўзбекистон Республикаси ЖКнинг 79-моддаси 3-қисмида ўн беш йил ва ундан ортиқ муддатга озодликдан маҳрум қилиш жазосини ўтаб чиққан шахслар ҳамда ўта хавфли рецидивистлар, агар улар жазони ўтаб чиққандан кейин ўн беш йил мобайнида янги жиноят содир этмасалар, суд уларнинг судланганлигини олиб ташлаши мумкинлиги; 
Жиноят ижроия-кодекси 120-моддаси 1-қисмида, махсус тартибли колонияларда суд ҳукмига биноан келган маҳкумлар ўташи белгиланган.
Биринчи босқич суди юқоридаги ҳолатларни инобатга олмасдан, судланувчи О.Б.нинг озодликдан маҳрум қилиш жазосини қаттиқ тартибли колонияда ўташни белгилаб хатоликка йўл қўйган.

Шу сабабли, судлов ҳайъати суд ҳукмини ўзгартириб, судланувчи О.Б.га нисбатан тайинланган озодликдан маҳрум қилиш жазосини махсус тартибли колонияларда ўташни белгилашни ва протестни қаноатлантиришни лозим топди.


Юқоридагиларга асосан ва Ўзбекистон Республикаси 
Жиноят-процессуал кодексининг 49717, 49726, 49730, 49731, 49736-моддаларига асосланиб, судлов ҳайъати 

а ж р и м   қ и л д и:


 Жиноят ишлари бўйича Термиз шаҳар судининг 2021 йил 
29 октябрдаги  Б. О. Х.га нисбатан чиқарилган ҳукми ўзгартирилсин.


Судланувчи О.Б.га нисбатан тайинланган озодликдан маҳрум қилиш жазоси махсус тартибли колонияларда ўташ белгилансин.


Суд ҳукмининг қолган қисми ўзгаришсиз қолдирилсин.


Протест қаноатлантирилсин.

Раислик қилувчи: 




               О.Нормаҳматов 

Ҳайъат судьялари: 





    К.Назаров

